
ПІЛЮЛЬШЧЫКІ (Byrrhidae), сямейства жукоў. У сусв. фауне каля 450 відаў, 
пашыраных у Палеарктыцы, Паўн. і Паўд. Амерыцы, на Мадагаскары, Шры-Ланка, Новай 
Зеландыі. У СССР каля 65 відаў, з іх на Беларусі вядома 10 відаў, якія належаць да 
падсям. Limnichnae i Byrrhinae. Найб. пашыраны П. звычайны (Byrrhus pilula ) i махалюб 
(Cytilus sericeus ), якія жывуць у подсціле і верхніх слаях глебы ў лясах, на лугах, палях, 
кормяцца расліннымі рэшткамі, імхамі. 
Дробныя і сярэдняга памеру, (даўж. ад 2,5 да 11 мм). Цела авальнае або яйцападобнае, 
надкрылы з валаскамі. Галава прыкрыта пярэдняспінкаі і зверху яе не відаць. На 
пярэднегруді ёсць выступ, які пры ўцягнутай галаве прыкрывае знізу ротавыя органы 
Вусікі 11-членікавыя, з больш-менш развітай булавой або паступова патоўшчаныя да 
верхавінкі. Лапкі 5-членікавыя. Ногі і вусікі ўкладваюцца ў паглыбленні на ніжнім баку 
цела, лапкі — у паглыбленні на вонкавым баку галёнак. У момант небяспекі жук уцягвае 
галаву, прыціскае да цела ногі і вусікі і робіцца падобны да эліпсоіднай пілюлі (адсюль 
назвна). Лічынкі шаравата-бурыя, з зеленаватым адценнем, С-падобна выгнутыя, з вял. 
галавой, добра развітымі нагамі.  
 
Літ.: Арнольд Н. М. Каталог насекомых Могилёвской губернии,- СПб, 1901, с. 55—93;  
Арнольди Л. В. Семейство Byrrhidae — Пилюльщики, притутайки.— У кн.: Определитель насекомых Европейской 
части СССР. Т. 1, Жесткокрылые и веерокрылые. М.; Л, 1965;  
Радкевич А. И. Материалы к изучению энтомофауны БССР. Ч. 2. - У кн.: Працы Віцебскага пед. ін-та, 1939, в. 2.  
Mroczkowski M. Byrrhidae. — Klucze do oznaczania owadów Polski, 1958, cz. 19, z. 50—51. 

Пілюльшчык звычайны. 

ПЛАСКАЦЕЛКІ (Cucujidae), сямейства жукоў. Вядома больш за 1000 відаў. Пашыраны 
па ўсім свеце найб. шматлікія і разнастайныя ў тропіках. У СССР каля 80 відаў, з іх на 
Беларусі адзначана 17. Жывуць пад карой дрэў, у яе шчылінах і трэшчынах, у складах 
харч. прадуктаў. Многія віды, напр., П. карычневая (Uleiota planatus ), сільванус (Silvanus 
unidentatus ),— драпежныя i прыносяць карысць, знішчаючы караедаў і інш. шкоднікаў. 
Некат П.— сурынамскі мукаед, рыжы мукаед (Laemophloeus ferrugineus ) -пашкоджваюць 
зерне, муку, крупы, сухую садавіну, вырабы з тытуню. 
Цела П. прадаўгаватае, даўж. 1,3-6 мм (у П. чырвонай да 15 мм), вельмі плоскае, 
прыстасаванае да жыцця ў вузкіх шчылінах. Афарбоўка чорная, бурая шоўтая або 
чырвоная. Вусікі 11-членнікавыя, нітка- або булавападобныя. Ногі ўкарочаныя. Надкрылы 
з кропкавымі барозначкамі або падоўжнымі кілямі, Лічынкі плоскія, прадаўгаватыя, з 2 за-
гнутымі адросткамі на канцы цела. 
 
Літ.: Арнольд Н.М. Каталог насекомых Могилевской губернии — СПб, 1901, с. 25;  
Крыжановский О.Л Семейство Cucujidae — Плоскотелки. У кн.: Определитель насекомых Европейской 
части СССР. Т. 2. Жесткокрылые и веерокрылые. М.; Л., 1965. 

Пласкацелка карычневая 

ПРЫТВОРШЧЫКІ (Ptinidae), сямейства жукоў. Вядома каля 450 відаў, пашыраных на 
ўсіх мацерыках, акрамя Антарктыды. У СССР каля 35, з іх на Беларусі адзначана 8.  
Кормяцца расліннымі і жывёльнымі рэшткамі, разбуранай драўнінай. Некат. сінантропныя 
П.— небяспечныя шкоднікі харч. запасаў, іншыя пашкоджваюць футравыя вырабы, біял. 
калекцыі. Найб. мнагаедныя і шкаданосныя П. злодзей (Ptinus fur ), П. цёмна-карычневы 
(Р. latro), П. шаўкавісты (Niptus holosericeus ). Цела П. (даўж. 1,5—5 мм) прадаўгаватае ці 
акруглае, жаўтаватае, бурае або чырванаватае, бліскучае, зверху валасістае, з плямістым 
малюнкам. Вусікі доўгія, піла- або ніцепадобныя. Пярэдняспінка з перацяжкай. Ногі 
доўгія з 5-членікавымі лапкамі. Жукі актыўныя ноччу, удзень хаваюцца ў шчылінах, 
трэшчынах. Пры мех. уздзеянні здольны хутка заміраць — прытварацца мёртвымі (адсюль 
назва). Гэта ахоўная рэакцыя мае адаптыўны характар для ўмоў жыцця ў рыхлым 
сыпучым субстраце: пры небяспецы жук прыціскае ногі і вусікі да цела і правальваецца ў 
субстрат. 
Прытворшчык-злодзей — жук з ярка выражаным полавым дымарфізмам. У самца даўж. 
цела да 4,3 мм, надкрылы выцягнутыя, з паралельнымі бакамі, колер аднатонны — ад 
цёмна-рыжага да бурага. У самкі даўж. цела да 3,1 мм, надкрылы авальна расшыраныя, 
крылы рэдукаваныя, цела бура-чорнае, на надкрылах па 2 светлыя перавязі. Ва ўмовах 
Беларусі дае 1 пакаленне за год (пры т-ры 25—28 °С можа развівацца да 3 пакаленняў). 
Лічынкі С-падобныя, выгнутыя, з выпуклай галавой, добра развітымі нагамі, трапляюцца 
ў зерні, харч. запасах, футравых вырабах, гербарыях, чучалах жывёл, калекцыях 
насякомых. Меры барацьбы: апрацоўка памяшканняў кантактнымі і фумігантнымі 
інсектыцыдамі. У побыце можна праграваць харч. запасы 20—30 мін пры т-ры 60—70 °С, 
што забяспечвае гібель жукоў, лічынак і яец. Гл. гл. таксама на ўкл. да арт. Жукі.  
 
Літ. Арнольд Н.М. Каталог насекомых Могилевской губернии. — СПб., 1901;  
Радкевич А. И. Материал к изученню энтомофауны БССР. - У кн.: Труды Витебского пед. ин-та, 1940, в. 2; 
А р н о л ь д и  Л. В. Семейство Ptinidae — Притворяшки — У кн.: Определитель насекомых Европейской 
части СССР. Т. 2. Жесткокрылые и веерокрылые. М.; Л., 1965;  
Закладной Г. А., Р а т а н о в а В. Ф. Вредители хлебных запасов и меры борьбы с ними.— М ,   1973.  

 
 

 
Прытворшчык-злодзей:      1 — самец;    2 — самка. 

ІІЫЛКАЕДЫ (Alleculidae), сямейства жукоў. У сусв. фауне 2600 відаў, пашыраных на 
ўсіх мацерыках, акрамя Антарктыды. У СССР каля 100, з іх на Беларусі адзначана 8 відаў. 
Найб. вядомы П. шэры (Isomira murina ), П. цёмны (Prionychus ater ), П. бярозавы 
(Omophlus betulae ). Жукі трапляюцца на кветках, пад карой дрэў, кормяцца пылком 
(адсюль назва). Лічынкі жывуць у гнілой драўніне, глебе, подсціле, кормяцца расліннымі 
рэшткамі, каранямі травяністых раслін. Значных страт не прычыняюць. 
Цела жукоў падоўжанае (4—13 мм), чорнае, бурае або жоўтае. Вусікі ніткападобныя. 
Галава ўцягнута ў пярэднягрудзі. Лапкі ног з грабеньчатымі кіпцюркамі. Лічынкі жоўта-
бурыя, тонкія, цыліндрычныя, з вял. галавой, добра развітымі нагамі. Канец цела закругле-
ны, іншы раз з 2 шчацінкамі. Лічынкі падобныя да драцянікаў (адрозніваюцца больш 
доўгімі пярэднімі нагамі), таму іх наз. ілжэдрацянікамі. 
 
Літ.: Медведев Г. С. Семейство Alleculidae — Пыльцееды.— У кн : Определитель насекомых Европейской 
части СССР. Т. 2. Жесткокрылые и веерокрылые. М.; Л., 1965;  
Определитель обитающих в почве личинок насекомых.— М., 1964.  
 
 
 
 
 
 
 
 
 

Пылкаед бярозавы 

СВІДРАВІЛЫ (Lymexylonidae), сямейства жукоў. Вядома каля 50 (па інш. крыніцах 

больш за 70) відаў, пашыраных на ycix мацерыках, акрамя Антарктыды. У СССР 4 віды, з 

ix на Беларусі 3: С. лісцёвае, або скурыстакрылае (Elateroides dermestoides ), С. хвойнае (Е. 

flabellicornis ), С. дубовае, або карабельнае (Lymexylon navale ). Лічынкі развіваюцца ў 

драўніне аслабленых i мёртвых дрэў, прасвідроўваюць у ей хады (адсюль назва) дыям. 1—

2 мм. С. дубовае прычыняе страты драўніне дубу, шкаданоснасць С. лісцёвага i хвойнага 

нязначная: ix лічынкі кормяцца міцэліем сумчатага грыба, які расце ў лічынкавых хадах. 

Меры барацьбы: падтрыманне сан. стану лесу, апрацоўка лесаматэрыялаў інсектыцыдамі 

або антысептыкамі. 

Цела жукоў ( даўж. 6—18 мм) вузкае, доугае, цыліндрычнае, з мяккай покрывай. Самкі 

большыя за самцоў, жоўтыя, самцы цёмныя. Галава вялікая, сківічныя шчупікі самцоў з 

вял. прыдаткамі. Вусікі 11-членўкавыя, ніцепадобныя або пілаватыя. Лапкі 5-членікавыя, 

вельмі доўгія, членікі цыліндрычныя. Шчыток з падоўжным кілем. Лічынкі жаўтаватыя, 

вузкія,  даўж. да 22 мм, з двума зубчастымі адросткамі на канцы цела, добра paзвітымі 

нагамі, з уцягнутай у пярэднягрудз1 галавой. 

 

Свідравіла лісцёвае: жук, лічынка i пашкоджаная ім драўніна 

СКРЫТНАЕДЫ (Cryptophagidae), сямейства жукоў. У сусв. фауне каля 1000 відаў. У 

СССР вывучаны недастаткова, вядома каля 170 відаў. Жукі i лічынкі  большасці ix 

кормяцца плесневымі грыбамі, жывуць на раслінных рэштках, у гнёздах чмялёу, восаў, 

мурашак, трапляюцца ў сырых дамах, склепах, складах на заплеснелых прадуктах. На 

Беларусі адзначана 18 відаў, найб. вядома бураковая малышка (Atomaria linearis ), якая 

пашкоджвае pacткi i маладыя карэньчыкі цукр. буракоў, радзей рэпы i шпінату, аднак 

значных страт не прычыняе, С. паузучы (Cryptophagus acutangulus ), які іншы раз 

развіваецца у масе на харч. адкідах, у гнілым зерні. 

Цела С (даўж. да 5 мм) прадаўгаватае або авальнае. слабавыпуклае, зверху звычайна 

апушанае, ад жоўта-бурага да чорнага колеру Лапкі 5-членікавыя, вусікі 11-членікавыя, 

булавападобныя, з 3-членікавай булавой. Лічынкі мякыя, падоўжаныя, з кароткімі нагамі і 

адросткамі на канцы брушка. 

 
Літ Крыжановский О.Л. Сем. Cryptophagidae — Скрытноеды — У кн.: Определитель насекомых 
Европейской части СССР М.- Л. 1965.  
 
 
 
 
 
 
 
 
 
Да арт. Скрытнаеды. Бураковая малышка. 

 



Энцыклапедыя прыроды Беларусi. - 1985. - Т. 4. - С. 525-526. 
А. Р. Александровіч  

 

СКРЫТНІКІ (Lathridiidae), сямейства жукоў. У сусв. фауне каля 600 відаў, у СССР 
вядома каля 100 вiдаў. На Беларусі вывучаны недастаткова, адзначана 11 відаў у Віцеб-
скай, Магілёўскай i Гомельскай абласцях, часцей трапляюцца С. дамавы (Lathridius 
bergrothi ), C. малы (L. minutus ), С. цёмны (Corticarina fuscula ). Жывуць у цёмных і сырых 
месцах, у лясным подсціле, пад карой мёртвых дрэў, трапляюцца ў дамах і складах, у 
норах грызуноў, у мурашніках; кормяцца грыбамі (пераважна плесневымі). 
Дробныя жукі (0,8—3 мм). Цела прадаўгаватае, выпуклае, ад рыжага да чорнага колеру. 
надкрылы шырэй за пярэдняспінку, рабрыстыя або з крапінкавымі барозначкамі. Вусікі 
8—11-членнікавыя, пераважна з 3-членікавай булавой. Заднія тазікі папярочныя, 
расстаўленыя. Ногі кароткія. Лапкі 3-членікавыя. Лічынкі прадаўгаватыя, крыху 
пляскатыя, расшыраныя ў пярэдняй ч. цела, з доўгімі шчацінкамі па баках. Галава цямней 
за тулава. 
 
Літ. Арнольд Н.М. Каталог насекомых Могилевской губернии.— СПб., 1901;  
Крыжановский О. Л. Сем. Lathridridae — Скрытники. У кн.: Определитель насекомых Европейской части 
СССР. М.; Л., 1965, т. 2;  
Радкевич А.И. Матернал к нзученню энтомофауны БССР.— У кн.. Працы (Віцебскага пед. ін-т), 1940, в. 2. 

